
SAOPŠTENJE ZA JAVNOST

Regionalna saradnja nužna da bi se odgovorilo sigurnosnim izazovima u Jugoistočnoj Evropi, saglasili se direktori za politiku odbrane u Sofiji 
SOFIJA/SARAJEVO, 22. maj/svibanj 2009. godine – Multinacionalna saradnja je izuzetno potrebna da bi se odgovorilo izazovima u oblasti sigurnosti u Jugoistočnoj Evropi (JIE), saglasili su se direktori za politiku odbrane iz zemalja JIE na sastanku danas u Sofiji.
Na dvodnevnom sastanaku, kojeg su organizirali Sekretarijat Vijeća za regionalnu saradnju (RCC) i Ministarstvo odbrane Bugarske, razgovaralo se o načinima unaprijeđenja odbrane i sigurnosne saradnje u regiji kroz ujedinjavanje napora da se suoči sa zajedničkim sigurnosnim izazovima kao što je svjetska ekonomska kriza. Cilj sastanka je bio konsolidacija povjerenja, predlaganje novih inicijativa i formuliranje tehnika kako bi se poboljšao međudržavni okvir saradnje u oblasti odbrane u cijeloj regiji. 
„RCC podržava blisku saradnju u oblasti sigurnosti u JIE kao bitan faktor stabilnosti koji znatno doprinosi daljnjoj integraciji regije u evropske i evro-atlantske strukture,“ rekla je zamjenica generalnog sekretara RCC-a, Jelica Minić, tokom obraćanja učesnicima sastanka. 
„Štaviše, trenutna svjetska finansijska i ekonomska krize ne zaobilazi naš region i vrlo je vjerovatno da će uticati i na regionalne programe saradnje po pitanju odbrane. Otvorenost i transparentnost ovog sastanka omogućit će JIE ne samo da održi postignuti nivo zajedničkog pouzdanja i sigurnosti, već i da nađe načine kako ih unaprijediti.“

Među učesnicima sastanka bili su visoki zvaničnici ministarstava odbrane iz zemalja JIE kao i predstavnici Generalnog sekretarijata Vijeća EU i NATO. 
________________________

Kao nasljednik Pakta stabilnosti za Jugoistočnu Evropu, Vijeće za regonalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

